
Аннотация. Цель исследования заключается в интерпретации особенностей инновационной трансформации 
экономики и их взаимосвязи с формированием уровня жизни населения. Традиционно рост валового 
внутреннего продукта (ВВП) рассматривался как важный фактор повышения уровня жизни населения. Однако 
в современных условиях, несмотря на сохраняющуюся значимость данного показателя, он уже не играет 
решающей роли в оценках уровня жизни, поскольку на первый план выходит задача трансформации экономики 
на инновационной основе, предполагающая многомерное осмысление последствий роста ВВП. В статье 
обосновывается важность экосистемы, способствующей инновационным преобразованиям экономики, а также 
анализируется структура ее формирования. 
Ключевые слова и словосочетания: экономический рост, создание дохода, распределение дохода, 
коэффициент Джини, инновационность, экосистема преобразований 

Abstract. The purpose of this study is to interpret the characteristics of the economy’s innovation-driven transformation 
and to examine their interrelation with the formation of the population’s living standards. Traditionally, economic 
growth measured through Gross Domestic Product (GDP) has been viewed as a key factor in improving living 
standards. However, although this indicator remains important, it no longer plays a decisive role in evaluating living 
standards. This is due to the emerging imperative of transforming the economy on an innovation basis, which requires 
multidimensional assessments of the consequences of GDP growth. The article substantiates the significance of the 
ecosystem that facilitates innovation-driven economic transformations and examines the structural framework of its 
formation. 
Keywords & phrases: economic growth, income generation, income distribution, Gini coefficient, innovation, 

Ներածություն 
Տնտեսության նորարարական փոխակեր-

պումը այնպիսի զարգացումն է, որի ընթացքում 
արտադրության, կառավարման և ծառայու-
թյունների համակարգերը հիմնովին փոխվում 
են՝ գիտության, տեխնոլոգիաների և նորարա-
րությունների կիրառման միջոցով։ Նորարա-

րական փոխակերպման աճը պետք է լինի լայ-
նածավալ և ներառի հասարակության բոլոր 
շերտերը, նպաստելով աղքատության կրճատ-
մանը, ազգաբնակչության սոցիալական հնա-
րավորությունների ընդլայնմանը և նորամու-
ծությունների ներդրմանը: Այս դեպքում, տնտե-
սությունը անցնում է հումքային և աշխատա-

տար մոդելից դեպի գիտելիքահենք և բարձր 
տեխնոլոգիական մոդել՝ բարձրացնելով արտա-
դրողականությունը, մրցունակությունը և 
կայուն զարգացումը։ 

Հետևաբար, եթե երկիրը նախկինում 
տնտեսությունը կառուցում էր հանքարդյունա-
բերության և հումքի արտահանման վրա, 
ազգաբնակչության զգալի մասի եկամուտները 
ձևավորվում էին արտաքին տրանսֆերտներից,  
իսկ այժմ ներդնում է նոր տեխնոլոգիաներ՝ 
վերամշակման, արհեստական բանականու-
թյան կամ կենսատեխնոլոգիաների ոլորտնե-
րում, ապա դա համարվում է նորարարական 
փոխակերպում։ 

Տնտեսության նորարարական փոխա-
կերպման առանցքային բաղադրիչներ են․ 

• գիտահենք և տեխնոլոգիական զարգա-
ցումը, գիտական հայտնագործությունների և 
նոր տեխնոլոգիաների ներդրում արտադրու-
թյան և ծառայությունների ոլորտներում, 

• մարդկային կապիտալի զարգացումը, 
կրթության, մասնագիտական հմտությունների 
և ստեղծարար մտածողության բարձրացումը, 

• գործարար միջավայրի բարելավումը,  
աջակցությունը նորաստեղծ ընկերություն-
ներին (startups), ինովացիոն բիզնեսներին և 
հետազոտական կենտրոններին, 

• ՏՏ և թվայնացումը, արտադրական 
գործընթացների ավտոմատացումը, արհես-
տական բանականության, մեծ տվյալների (Big 
Data) և ռոբոտիկայի կիրառում, 

• գիտության և բիզնեսի համագործակ-
ցությունը,  համալսարանների, հետազոտական 
ինստիտուտների և մասնավոր հատվածի հա-
մատեղ ծրագրերի իրականացումը, 

• պետական թիրախավորված քաղաքա-
կանությունը, պետական աջակցող ծրագրերի 
իրագործումը, հարկային արտոնությունները և 
ֆինանսական աջակցություն նորարարություն-
ները։ 

 
Գծապատկեր 1. Տնտեսության նորարարական 

փոխակերպման առանցքային բաղադրիչները 
(Կազմել է հեղինակը ) 

 
Հետևաբար, տնտեսության նորարարա-

կան փոխակերպման արդյունքում երկրի 
տնտեսական համակարգը փոխվում է գիտա-
հենք և բարձր տեխնոլոգիական հիմքերի վրա՝ 
նպատակ ունենալով բարձրացնել արտադրո-
ղականությունը, մրցունակությունը և կայուն 
զարգացումը։ Այն պայմանավորվում է գիտու-
թյան, տեխնոլոգիաների, կրթության և մարդ-
կային կապիտալի զարգացումով, ինչպես նաև 
պետական քաղաքականությամբ, որը խթա-
նում է նորարարական ձեռնարկատիրությունը։ 
Նման փոխակերպման արդյունքում ձևավոր-
վում է արդյունավետ, թվայնացված և գիտելիք-
ահենք տնտեսություն, որն իր հերթին ապահո-
վում է սոցիալ-տնտեսական բարելավում։ 

Մեթոդաբանություն 
Հետազոտության մեջ օգտագործվել են 

վերլուծության համեմատության մեթոդներ: 
Մասնավորապես, ներկայացվել է Հայաստանի 
Հանրապետության համեմատական բնութա-
գրումը` տարբեր երկրների աղքատության մա-
կարդակի փոխառնչությունը սոցիալ-տնտեսա-
կան մի շարք ցուցանիշների համատեքստում, 
օգտագործելով միջազգային ինդեքսների հրա-
պարակումները:  

Իրականացվել են ՀՀ ազգաբնակչության 
եկամուտների գնահատումներ ըստ քվինտե-
լային խմբերի, և արդյունքները փոխկապակց-
վել են երկրի տնտեսական աճն արտահայտող 
ցուցանիշների հետ, որով եզրահանգումներ են 
արվել, որ աղքատության կրճատման ռազ-
մավարությունում միայն տնտեսական աճը 
որոշիչ դերակատարում չի ստանում: 

Հետազոտությունում մեկնաբանվել է ՀՀ 
տնտեսական աճի և դրամական փոխանցում-
ների միջև կորելյացիոն կապը և դրանով 
եզարահանգում է կատարվել, որ ազգաբնակ-
չության բարեկեցությունը էական փոփոխու-
թյունների չի ենթարկվում արտերկրներից դրա-
մային փոփոխությունների պարագայում: Կի-
րառվել է նաև գիտական վերացարկման հետա-
զոտական մոտեցում, ուրվագծելով տնտեսու-
թյան նորարականության փոխակերպումներին 
նպաստող էկոհամակարգի ձևավորման և 
գործունեության կառուցակարգ, որի պարագա-
յում ՀՀ-ում հնարավորություն կստեղծվի 
կառավարման օբյեկտ դարձնելու նորարական 
տնտեսության զարգացումների և ազգաբնակ-
չության կենսամակարդակի փոխառնչություն-
ները:  

Գրականության վերլուծություն 
Ուսումնասիրությունները ցույց են տալիս, 

որ գործնականում երբեմն տնտեսական աճը 
հանգեցնում է անհավասարության աճի, ինչն 
իր հերթին, նվազեցնում է գեներացված աճի 
ազդեցությունը աղքատության կրճատման և 

ազգաբնակչության բարեկեցության բարելավ-
ման վրա [2, էջեր 17-25]: Այս համատեքստում, 
աճող անհավասարությունը մտահոգում է  քա-
ղաքականություն մշակողներին, որոնք  ավելի 
շատ ուշադրություն են դարձնում նաև տնտե-
սության ներառական աճին [7, էջեր 415-416]: 

Ներկայումս այդ հիմնախնդիրը արտացոլ-
վում է միջազգային կազմակերպությունների 
քաղաքականություններում, ինչպիսիք են Հա-
մաշխարհային բանկը, Ասիական զարգացման 
բանկը, Տնտեսական համագործակցության և 
զարգացման կազմակերպությունը, Արժույթի 
միջազգային հիմնադրամը, ՄԱԿ-ի զարգաց-
ման ծրագիրը և G20-ը, որոնք շեշտը դնում են 
հավասարակշռված ոլորտային զարգացման, 
արտադրողական զբաղվածության, աղքատու-
թյան կրճատման և սոցիալական ներառման 
վրա՝ որպես տնտեսական աճի անբաժանելի 
մաս:  

Տնտեսության ներառական աճը կարևոր 
տեղ է գրավել ՄԱԿ-ի զարգացման քաղաքա-
կանության վերաբերյալ քննարկումներում: 
2030 թվականի օրակարգը, Կայուն զարգաց-
ման նպատակները (ԿԶՆ) և ազգային ռազմա-
վարությունները կենտրոնանում են կայուն 
զարգացման ուղու հարթման և ներառական 
աճի համար ամուր հիմքեր ստեղծելու վրա [1, 
էջեր 5-7]: 

Մասնագիտական գրականությունում 
նշվում է, որ եթե երկիրն ունենում է արագ 
զարգացող արդյունաբերություն և տեխնոլո-
գիական ոլորտ, և այդ զարգացումը բերում է 
միայն մեծ ընկերությունների հարստացմանը, 
իսկ գյուղական շրջաններում մարդիկ մնում են 
գործազուրկ ու աղքատ, ապա սա ներառական 
փոխակերպում չէ։ Բայց եթե նույն երկիրը՝ 
ներդրում է կատարում կրթության և մասնա-
գիտական վերապատրաստման մեջ, որպեսզի 
գյուղական բնակիչներն էլ կարողանան աշխա-
տել նոր ոլորտներում, ստեղծում է փոքր բիզ-

նեսների արգացման ծրագրեր, ապահովում է 
կանանց և երիտասարդների հավասար մաս-
նակցությունը տնտեսությանը, և համապար-
փակ սոցիալական պաշտպանություն է ապա-
հովում, ապա դա արդեն տնտեսության նորա-
րարական փոխակերպում է [11, էջեր 45-46]։  

Բացի այդ, հեղինակները համոզմունք են 
հայտնում, որ տնտեսության նորարարական 
փոխակերպման նպատակն է՝ ստեղծել տնտե-
սավարման միջավայր, որտեղ բոլորը կարող են 
մասնակցել ու շահել տնտեսական աճից՝ անկախ 
իրենց բնակության վայրից, սեռից, սոցիալական 
դիրքից կամ կրթությունից։ Ավելին, ներառական 
տնտեսության վերափոխումը գործընթաց է, 
որտեղ տնտեսական աճը կիսում են հասա-
րակության բոլոր անդամները, այլ ոչ թե միայն 
մի քանիսը: Սա ներառում է ավանդական տնտե-
սավարման ոլորտներից ժամանակակից ոլորտ-
ներին անցում, կայուն գործելակերպերի առաջ-
նահերթություն և բոլորի համար արժանապա-
տիվ աշխատանքի հնարավորությունների և հա-
ջողության արդար հնարավորությունների ապա-
հովումը՝ անկախ նրանց սոցիալական դիրքից:  

Ուստի, տնտեսության նորարարական փո-
խակերպումը պետք է թիրախավորվի ստեղծելու 
միջավայր, որտեղ բոլորը կարող են մասնակցել 
ու շահել տնտեսական աճից՝ անկախ իրենց 
բնակության վայրից, սեռից, սոցիալական դիր-
քից կամ կրթությունից [5, էջեր 14-29]։ Ավելին, 
ներառական տնտեսության վերափոխումը 
գործընթաց է, որտեղ տնտեսական աճը կիսում 
են հասարակության բոլոր անդամները, այլ ոչ թե 
միայն մի քանիսը: Սա ներառում է ավանդական 
տնտեսավարման ոլորտներից ժամանակակից 
ոլորտներին անցում, կայուն գործելակերպերի 
առաջնահերթություն և բոլորի համար արժանա-
պատիվ աշխատանքի հնարավորությունների և 
հաջողության արդար հնարավորությունների 
ապահովումը՝ անկախ նրանց սոցիալական 
դիրքից:  

 
Աղյուսակ 1. Տարբեր երկրների աղքատության մակարդակի փոխառնչությունը սոցիալ-տնտեսական մի շարք 

ցուցանիշների հետ 2023 թվ.  

Ցուցանիշներ 
Երկրներ 

Անգոլա Հայաս-
տան 

Լեհաս-
տան 

Ֆրան-
սիա 

Տնտեսական աճ (%) 1,00 8,32 0,20 1,12 
Մեկ շնչին ընկնող ՀՆԱ (US $) 2 992 8 126 22 030 57 558 
Մարդկային զարգացման ինդեքս 0,615 0,801 0,902 0,916 
Գենդերային անհավասարության ինդեքսը 0,524 0,18 0,08 0,041 
Բազմաչափ աղքատության ինդեքս* 0.282 0,001 - - 
Աղքատության տեսակարար կշիռը 
ազգաբնակչության կազմում (%) 

51,2 23,7 11,8 14,4 

(Կազմել է հեղինակը՝ միջազգային ինդեքսների հրապարակումների հիմնա վրա) 

* Բազմաչափ աղքատության ինդեքսը հաշվարկվում և հրապարակվում է միայն զարգացող երկրների համար և ներկայումս 
ընդգրկում է 112 երկիր։ 

Հետևաբար, ներկայումս կարևորվում են 
այն մեկնաբանությունները, թե ինչպես կարող 
են տնտեսության նորարարական փոխակեր-
պումները ազդել աղքատության կրճատման 
գործընթացների վրա։ 

Հետազոտության արդյունքները 
Բոլոր երկրները ձգտում են են տնտե-

սական աճի, ապահովելու ազգաբնակչության 
բարեկեցություն, իսկ երկրից դուրս՝ մրցունա-
կություն։ Սակայն ոչ միշտ է, որ տնտեսական 
աճի էֆֆեկտը ապահովվում է ազգաբնակ-
չության կենսամակարդակի աճ, քանի որ ար-
ձանագրվում է գեներացվող հավելյալ եկա-
մուտների բևեռացում, աղքատության մակար-
դակի առկայություն, գործազրկության աճ և 
կուտակված մարդկային կապիտալի փոշիա-
ցում [9, էջ 324]։ Այսպես, աղյուսակ 1-ում ներ-
կայացված են տնտեսությամբ զարգացած և 

զարգացող երկրների տնտեսական աճի համա-
դրումներ, որտեղ Հայաստանի Հանրապետու-
թյունը ունենալով տնտեսական զգալի աճ, 
այնուամենայնիվ մի շարք ցուցանիշներով 
արձանագրում է ցածր մակարդակ։ 

Հետևաբար, ՀՀ-ում տնտեսական աճը ներ-
դաշնակ ազդեցություն չի ունենում ազգա-
բնակչության որակական ցուցանիշների վրա։ 
Ավելին, վերջին տարիներին հանրապետությու-
նում արձանագրվող տնտեսական աճը գրեթե իր 
ազդեցությունը չի փոխում եկամուտների բաշխ-
ման վրա և Ջինի ինդեքսը էական փոփոխու-
թյուններ չի կրում (տես աղյուսակ 2)։ Արդյուն-
քում, տնտեսական աճը չի լուծում ազգաբնակ-
չության տարբեր խմբերի ծախսերի և եկամուտ-
ների կառուցվածքային բարելավումները (տես 
աղյուսակ 3)։ 

 
Աղյուսակ 2.  ՀՀ-ում բնակչության դրամական եկամուտներն` ըստ քվինտելային խմբերի (%) [11, էջ 158] 

Տարիներ 2019 2020 2021 2022 2023 
Դրամական եկամուտներ, ընդամենը 
այդ թվում ըստ բնակչության քվինտելային (20%) 
խմբերի 

 
100 

 
100 

 
100 

 
100 

 
100 

Առաջին քվինտիլ (նվազագույն եկամուտներով) 5 6 6 6 6 
Երկրորդ քվինտիլ 12 12 11 12 12 
Երրորդ քվինտիլ 16 17 16 16 16 
Չորրորդ քվինտիլ 24 22 23 23 23 
Հինգերորդ քվինտիլ 43 43 44 43 43 
Եկամուտների կենտրոնացման գործակից (Զինի 
ինդեքս) 

 
0,381 

 
0,363 

 
0,364 

 
0,352 

 
0,348 

 
Աղյուսակ 3. ՀՀ բնակչության ծախսերի և եկամուտների կառուցվածքը ըստ դեցիլային խմբերի (%) [11, էջ 160] 

Դեցիլ-ներ 
Ըստ սպառողական 

ծախսերի 
Ըստ վաստակած 

եկամուտների 
2020 2021 2022 2023 2020 2021 2022 2023 

Ամենաաղքատ 
I 3.3 3.1 3.3 3,4 1,9 2,0 2.1 2.2 

II 4.6 4.6 4.8 5.0 3.8 3.7 4.0 4.0 
III 5.7 5,7 5.8 6.1 5.1 5.1 5.3 5.3 
IV 6.7 6.7 6.9 7.1 6.1 6.3 6.5 6.5 
V 7.7 7.6 8.0 8.0 8.0 7.5 7.7 7.6 
VI 8.7 8.7 9.1 9.0 8.9 8.7 8.9 8.8 
VII 9.9 10,0 10.4 10.3 10.7 10.3 10.4 10.3 
VIII 11.6 12.0 12.1 12.0 12.0 12.5 12.4 12.3 
IX 14.3 14.9 14.7 14.7 16.2 15.7 15.5 15.5 
Ամենա-հարուստ 
X 27.5 26.7 24.8 24.5 27.4 28.2 27.2 27.3 

 
Ուսումնասիրությունները ցույց են տալիս, 

որ Հայաստանի Հանրապետությունում թեպետ 
ոչ սերտ, բայց այնուհանդերձ կորելյացիոն կապ է 
նկատվում տնտեսական աճի  և արտերկրներից 
դրամական փոխանցումների միջև (տես գծա-
պատկեր 2)։ Այսինքն, տնտեսական աճը 

ամբողջովին չի լուծում ազգաբանակչության 
կենսամակարդակի բարելավման խնդիրները և 
այդ հարցում որոշակի դերակատարում են 
ունենում դրսից ստացվող տրանսֆերտները։ 
Դրամական փոխանցումների զուտ ներհոսքի աճ (%) 

Գծապատկեր 2. Տնտեսական աճի և դրամական 

փոխանցումների միջև կապը ՀՀ-ում [12, էջ 6] 
 

Հետևաբար, տնտեսական աճին զուգընթաց, 
անհրաժեշտություն է առաջանում գնալ  փոխա-
կերպումների այնպես, որ տնտեսությունը զար-
գանա ոչ միայն քանակական, այլև որակական 
տեսանկյունից, այսինքն ներառական ձևով՝ 
ապահովելով ոչ միայն բոլորի մասնակցությունն 
տնտեսական աճին, այդ ուղղությամբ ազգա-
բնակչության հնարավորությունների բացահայ-
տումներին,  այլև  եկամուտների արդարացի 
բաշխումներին: Նման փոխակերպումը ենթա-
դրում է [3, 24-38]. 

1. Տնտեսական աճ. առանց տնտեսական 
առաջընթացի և հավելյալ եկամուտների գենե-
րացման, պարզապես հնարավոր չէ պատկերաց-
նել տնտեսության փոխակերպում և առաջ-
ընթաց: Այսինքն, տնտեսութան նորարական 
փոխակերպման առաջին նախապայմանը` 
տնտեսական աճն է: 

2. Ներառականություն. տնտեսական աճը 
պետք է բերի եկամուտների արդար բաշխման և 
սոցիալական պաշտպանվածության բարձրաց-
ման այնպես, որ ազգաբնակչության բոլոր խմբե-
րին տրվեն համարժեք հնարավորություններ` 
մասնակցություն ցուցաբերելու տնտեսական 
աճի գեներացմանը 

3. Փոխակերպում. տնտեսության նորա-
րարական փոխակերպումը արմատական փո-
փոխություններ է ենթադրում. 

○ արտադրությունում, երբ ներդրվում են 
արդիական տեխնոլոգիաներ, նորամուծություն-
ներ, որոնք արտադրական գործընթացները 
դարձնում են մրցունակ, 

○ աշխատաշուկայում, երբ բարձրանում է 
ազգաբնակչության զբաղվածության մակար-
դակը, նկատվում է գործազրկության կրճատման 
միտում, կուտակված մարդկային կապիտալի 
արդյունավետ օգտագործում, 

○ կրթությունում, երբ ֆորմալ կրթությանը 
զուգահեռ զարգանում են ոչ ֆորմալ կրթական 
ծրագրերը, աշխատունակ բնակչությանը հնա-
րավորություն տալով վերաորակավորվել և ճկո-
ւնություն ցուցաբերել աշխատաշուկայի դինա-
միկ պահանջների փոփոխությունների  նկատ-
մամբ, 

○ թվային փոխակերպումներ, երբ տեղե-
կատվական դարաշրջանում արագորեն 
թվայնացվում են բիզնես գործառույթները, վճա-
րահաշվարկային համակարգերը, որոնք տնտե-
սության առաջընթացին առավել դինամիկ 
բնույթ են հաղորդում և նպաստում են ճիշտ և 
ժամանակին սոցիալ-տնտեսական որոշումների 
կայացմանը՝ ազգաբնակչության տարբեր խմբե-
րի համար, 

○ սոցիալական պաշտպանվածություն, երբ 
պետությունն իրականացնում է բազմաբնույթ 
ծրագրեր` ազգաբնակչության սոցիալապես խո-
ցելի խավերի շրջանում աղքատության հաղթա-
հարման, նոր աշխատատեղերի ձևավորման 
ուղղությամբ, իսկ տնտեսության մասնավոր 
հատվածը կորպորատիվ սոցիալական պատաս-
խանատվություն է ստանձնում ավելացնելու 
ցածր եկամուտներ ունեցող ընտանիքների աշ-
խատավարձը, կազմակերպելու  որակավորում-
ների լրացուցիչ ծրագրեր` աշխատանքային 
կարիերային աճի ուղղությամբ:  

Հայաստանի Հանրապետությունը տարեց 
տարի բարելավում է իր դիրքերը Գլոբալ ստար-
տափ համակարգի ինդեքսոմ և 2025 թվ. զբա-
ղեցնում է 54-րդ տեղը, նախորդ տարվա 55-րդ 
տեղի փոխարեն: Նորամուծական տեխնոլոգի-
ական ընկերությունների կապիտալի տարեկան 
աճը երկրում վերջին տարիներին միջինում կազ-
մում է շուրջ 22,8%: Ներկայումս հանրապետու-
թյունում գործում են 1250 ՏՏ ընկերություններ, 
որոնցում աշխատում է 58 700 ավելի մարդ: Սա-
կայն, միևնույն ժամանակ, ՀՀ ստարտափերում 
կատարվել են ոչ ավելի, քան 120 մլն դոլարի 
ներդրումներ, որոնք չեն կարող լիարժեք նպաս-
տել նարարարական տնտեսության փոխակեր-
պումներին: Հետևաբար, տնտեսության նորա-
րականության փոխակերպման համար անհրա-
ժեշտ է համապատասխան էկոհամակարգի 
ձևավորում: 

Հայտնի է, որ բնության մեջ գործող էկոհա-
մակարգերը կարգավորում են էկոզարգացում-
ների բնականոն ընթացքը, քանի որ այդ համա-
կարգում ընդգրկված բաղադրիչները փոխկա-
պակցված են և ներդաշնակ փոխազդեցություն-
ների մեջ են գտնվում: Նույն մոտեցմամբ, ան-
հրաժեշտություն է առաջանում ձևավորելու 
տնտեսության նորարականության փոխակեր-
պումներին նպաստող էկոհամակարգ [10, էջ 
324], որի առանձին բաղադրիչները փոխառնչ-
վում են միմյանց հետ` ապահովելով ոչ միան 
տնտեսական աճ, այլև ազգաբնակչության բոլոր 
խավերի կենսամակարդակի բարձրացմանը 
միտված բոլոր հնարավորությունների իրացում 
(տես գծապատկեր 3): 

Գծապատկեր 3. Տնտեսության նորարականության փոխակերպումներին նպաստող էկոհամակարգի ձևավորման և 
գործունեության կառուցակարգը (Կազմել է հեղինակը) 

 
Չնայած զարգացման գերիշխող դիսկուրսը 

կենտրոնանում է «տնտեսական աճ` առաջին 
հերթին» մոդելի վրա, միևնույնն է, կառավարու-
թյան քաղաքականությունը շեշտը դնում է 
անհավասարության նվազեցման վրա՝ ստեղծե-
լով աղքատներին ի նպաստ աճ, ապահովելով 
սոցիալական պաշտպանության մեխանիզմներ, 
մատուցելով հանրային ծառայություններ և 
ստեղծելով ներառական և արդար զարգացումն 
ու ֆինանսական ներառումը խթանող ինստի-
տուցիոնալ պայմաններ [8, էջեր 71-74]: Այսինքն՝ 
տնտեսությունը փոխվում է ոչ միայն թվերով 
(ՀՆԱ, արդյունաբերական աճ և այլն), այլև 
կառուցվածքով ու արժեքային համակարգով՝ 
դարձնելով տնտեսական առաջընթացը բոլորի 
համար հասանելի և արդար։ 

Ավելին, ՀՆԱ-ն չի արտացոլում տնտեսա-
կան գործունեության պաշարների սպառումը 
երկարաժամկետ բնույթը, հաշվի չի առնում 
շրջակա միջավայրին հասցված վնասը, այդ 
թվում՝ բնական ։ Այս դեպքում ի՞նչ իմաստ ունի 
ՀՆԱ-ն ավելացնելը, եթե մոլորակն այնքան 
աղտոտված է, որ մեր կյանքը վտանգի տակ է։ 
Տնտեսական աճը ոչ միշտ է արտացոլում երկ-
րում կյանքի որակը, քանի որ մեկ շնչի հաշվով 
ՀՆԱ-ն չի ներկայացնում քաղաքացիների իրա-
կան բարեկեցությունը՝ շրջանցելով ազգաբնակ-
չության եկամուտների բաշխման անհավասա-
րությունը, յուրաքանչյուր անդամի ներգրավվա-
ծությունը տնտեսության փոխակերպումներին։ 

Եզրակացություն 
Տնտեսության ներառական փոխակերպումը 

առավելապես պետք է դիտարկվի ազգաբնակ-
չության կենսամակարդակի բարելավման համա-

տեքստում։ Միայն տնտեսական աճով ողջամիտ 
չէ գնահատել երկրի բնակչության բարեկեցու-
թյունը, քանի որ այդ աճի անհավասարաչափ 
բաշխումը չի կարող կարող ազգաբնակչության 
բոլոր խավերի համար բարեկեցություն ապա-
հովել։ Ավելին, ներկայումս չափազանց կարևոր-
վում է ներառականությունը տնտեսական ակ-
տիվ զարգացումներին, որով օգտագործվում են 
ազգաբնակչության մասնակցային հնարավորու-
թյունները ՀՆԱ-ի հավելաճին։ Իսկ դրա ապա-
հովվման համար անհրաժեշտություն է առա-
ջանում ձևավորելու տնտեսության նորարարա-
կանության փոխակերպումներին նպաստող 
էկոհամակարգ, որը մի կողմից օրենսդրական 
նպաստավոր պայմաններ է ստեղծում ինովա-
ցիոն հենքով տնտեսության փոխակերպումների 
համար, մյուս կողմից՝ նպաստում է նորամու-
ծական ծրագրերի ներդրմանը, տնտեսավարման 
նոր համակարգի ստեղծմանը, որում գործում են 
տնտեսական աճի կայուն զարգացման միտում-
ներ։  

